
A
gora que a figura de Xaquín Lorenzo

“Xocas” está a ser analizada por activa e

por pasiva, dende Facós á vella Auria

pasando polo santuario da Nosa Señora do Viso, ó

abeiro da celebración do Día das Letras Galegas e

da adicación do ano por parte da Xunta de Galicia

á súa figura, consciente de que outros serán os

encargados de afondar na visión do Académico e na

do Arqueólogo, dentro das múltiples olladas que se

lle poden e que se lle han dar nestes meses o vello

“bimbio” de Lobeira, a miña pretensión non é máis

cá de aportar aquí senllos episodios vitais que axu-

daron a ligar con profundidade a Lorenzo

Fernández con Celanova. Estes, por orde cronolóxi-

ca, son os correspondentes á súa entrada na Real

Academia Galega, que tivo lugar no transcurso dun

acto celebrado nesta vía no marco dos actos do

centenario do nacemento de Manuel Curros

Enríquez, en setembro de 1951; así como a súa rela-

ción con Castromao, onde, entre outros importan-

tes vestixios, el foi testemuña da aparición da

Tessera Hospitalis –agora, tras novos estudios, rede-

nominada Tábula de Castromao– que deu a coñecer

o nome da tribo á que pertencemos os celanoven-

ses e axudou a demostrar que na última etapa da

romanización os acordos de convivencia escribían-

se sobre bronce, con letras indelebles, para que

quedara constancia para o futuro de que estes eran

tomados para que foran respectados polos seus

“fillos e descendentes”.

Velaí, pois, os pormenores destes dous episodios que

ligaron para sempre a Xocas coa vila de Curros e dos

Coelernos.

XOCAS 
E CELANOVA

Antonio Piñeiro

D I A  D A S  L E T R A S  G A L E G A S
X A Q U Í N  L O R E N Z O

A relación vital que Xocas tivo con Celanova pode-

mos concluir que foi, pois, máis alá do efecto solaz

de mera “parada e fonda” para o que lle debía servir

a vila monacal cando lle tocaba viaxar dende a

capital ourensá cara o seu Facós patriarcal ou vice-

versa, pois, ademais de ser Castromao un dos seus

puntos de referencia preferidos no estudio da

arqueoloxía castrexa, é posible que un dos días que

quedaron marcados con letras de ouro na súa axen-

da persoal tivera por esceario o vello mosteiro

benedictino.

Este día foi o 16 de setembro de 1951,cando,na com-

paña do seu íntimo amigo Xesús Ferro Couselo,

ingresou na Real Academia Galega, coincidindo

cunha sesión solemne celebrada por esta Institución

no transcurso desa xornada organizada en Celanova

para conmemorar o centenario dun dos seus mento-

res, o poeta celanovés Manuel Curros Enríquez.

O ingreso de Lorenzo Fernández na Real

Academia tivo lugar, segundo se recolle no libro

de actas da propia Real Academia,“en el salón del

antiguo refectorio del Monasterio de San

Rosendo de la villa de Celanova (Orense), debida-

mente acondicionado”, nunha sesión que deu

comezo “a la una de la tarde del día de la fecha

(dieciséis de septiembre de mil novecientos cin-

cuenta y uno)”.

Aínda que a prensa da época recolleu de forma

exhaustiva os actos (o xornal La Región do martes

18 é un bo exemplo), non só dos pormenores do

ingreso de Xaquín Lorenzo na Real Academia,

senón tamén os de Ferro Couselo noutra sesión

que tería lugar ás cinco da tarde dese mesmo día,

ademais dos outros actos enmarcados no conxun-

to da celebración do centenario do poeta celano-

vés, polo seu contido paga a pena transcribir aquí

O primeiro acto que tivo lugar en Celanova o día 16 de setembro, antes do ingreso de Xocas na Real Academia,
celebrouse no Claustro do Poleiro. Na imaxe, o alcalde Manuel Rodríguez fai uso da palabra ante a presencia 
das autoridades políticas e militares asistentes. Posteriormente sería Ramón Otero Pedrayo –primeiro pola esquerda–
o mantedor do mesmo.

a acta da Xunta Extraordinaria que quedou reflicti-

da no Libro de Actas da Real Academia “para reci-

bir como académico de número a don Joaquín

Lorenzo Fernández, brillante escritor y destacado

arqueólogo”.

O ACTO

“El acto fue presidido por don Manuel Casás

Fernández, secretario don Francisco Vales

Villamaría, tesorero don Leandro Carré

Alvarellos. En el estrado figuraban también los

académicos de número don Florentino L.

Cuevillas, don Ramón Otero Pedrayo, don

Vicente Risco y don Luis Iglesias Iglesias. En

otros lugares estaban otros académicos numera-

rios y correspondientes, algunos de ellos despla-

zados de las ciudades donde habitualmente

residen.

Declarada abierta la sesión por el señor presiden-

te, leyó el secretario el acta de la elección de don

Joaquín Lorenzo Fernández y la convocatoria

reglamentarias, inmediatamente de la cual los

numerarios don Luis Iglesias y don Vicente Risco

acompañaron al salón al recipiendario, que

ocupó un sitial dispuesto al efecto.Ya en el estrado,

el señor Lorenzo Fernández dio lectura a su dis-

curso de ingreso, sobre el tema “La casa gallega”.

Comenzó dedicando un saludo a la Academia y

recordando la figura venerable de Murguía, y

agradeciendo la distinción de que era objeto al

ser recibido en el seno de la Corporación.

Resaltó el nombre del ilustre poeta Noriega

Varela, que ocupaba el sillón académico en el

que el disertante le sucede.

Entró a continuación en el tema de su discurso.

Describió algunos tipos de viviendas que se

Logo do ingreso de Xaquín Lorenzo na Real Academia Galega celebrouse un xantar no Claustro Barroco.
Entre os asistentes, no centro, con bigote, o neto de Curros, Adelardo.

encuentran en los castros, resaltando sus caracte-

rísticas principales como precedentes de la casa

actual. Siguió en su magnífica disertación anali-

zando el tipo de vivienda (...) llegando a la conclu-

sión de que ésta es una derivación de la villa

romana.

También el señor Lorenzo Fernández estudió los

elementos populares que presentan los pazos galle-

gos, así como haciendo resaltar el origen adminis-

trativo y no económico.

El magnífico estudio del recipiendario fue seguido

con verdadera atención por el selecto y numeroso

auditorio, tributándosele, al término, una gran

ovación que duró largo rato.

OTERO PEDRAYO

Seguidamente, don Ramón Otero Pedrayo da

lectura a su discurso de contestación. Se refirió

a la circunstancia de que el nuevo académico y

él nacieron y vivieron siempre en la vieja y

señera calle de la Paz, de la que hizo una precio-

sa evocación; de que el señor Lorenzo Fernández

fue alumno suyo, y de que merced a su talento

y entusiasmo logró alcanzar en plena juventud

un lugar destacado en el campo de la arqueolo-

gía moderna. Asocia, en un emotivo recuerdo, a

este triunfo del joven arqueólogo orensano, el

nombre de su hermano Jorge, muerto hace

años, cuando los dos, en plena vida universita-

ria, se habían lanzado por el camino que con-

duce a la investigación con bríos juveniles y

aciertos de elegidos.

Nun momento de descanso entre tódolos actos do día fotografiáronse cunha pintura do avó os tres netos asistentes,
Angelita, Manolita e Adelardo. O cadro atópase hoxe, xunto cos de outros persoeiros de Celanova,
na Casa dos Poetas.

El discurso de don Ramón Otero Pedrayo fue

subrayado con estruendosos aplausos.

Seguidamente, el Presidente de la Academia, don

Manuel Casás, en medio de una ovación, impuso

al señor Lorenzo Fernández la medalla de la

Corporación, dándole el abrazo tradicional.

Se da por terminada la sesión a las dos y media de

la tarde del expresado día dieciséis de septiembre

de mil novecientos cincuenta y uno ...”

OUTROS ACTOS

Logo do acto académico, no mesmo claustro que dá

acceso ó antiguo refectorio monacal, hoxe transfor-

mado en salón de actos municipal, tivo lugar un xan-

tar no que participaron académicos,autoridades polí-

ticas e militares e algúns familiares de Curros que se

desprazaron dende Madrid para a ocasión, como as

súas netas Angelita e Manolita Curros, así como o seu

curmán, tamén neto do poeta,Adelardo.

Antes da celebración do acto académico o Claustro

do Poleiro acollería un acto literario do que foi man-

tedor Ramón Otero Pedrayo, e xa pola tarde, despois

do acto que lle daría ingreso a Xesús Ferro Couselo

tamén na Real Academia,celebraríase un multitudina-

rio acto popular de inauguración do monumento de

Asorey, así como o descubrimento dunha placa na

fachada da casa familiar do poeta e unha recepción

da comitiva no Casino. Pero isto todo xa ten moito

menos que ver con Xocas.

Acto de inauguración do monumento realizado por Asorey.Tivo lugar pola tarde.
Nesta imaxe está intervindo o presidente da Real Academia, don Manuel Casás.

Detrás de el, as netas de Curros, e ó seu carón o alcalde de Celanova.

A TESSERA

Fora por esta circunstancia ou polo influxo que

Castromao exerceu sobre a súa alma de arqueólo-

go, algo por el referido no seu discurso de ingreso

na Real Academia, onde analizou con profundidade

a relación existente entre as casas castrexas e a

casa tradicional galega; a realidade é que Xaquín

Lorenzo, acompañado sempre polo seu amigo

Ferro Couselo, seguiu afondando no estudio deste

xacemento, obtendo como principal resultado a

aparición no ano 1970, da coñecida naquel

momento como “Tessera Hospitalis”, hoxe califica-

da pola nova arqueoloxía como “Tábula de

Castromao”.

A raíz da aparición desta peza, Lorenzo Fernández

sempre insistitu na necesidade de divulgar este

documento, datado por el mesmo no ano 132

d.C., e na oportunidade que tiña o pobo de

Celanova de enorgullecerse de ser depositario

dun documento tan importante para coñecer as

súas orixes como pobo.

E tan foi así que, despois de ser convidado a ofrecer

o pregón das festas do San Roque do ano 1986, o

polígrafo de Facós publicou un pequeno artigo no

número 1 da revista “Onde o mundo se chama

Celanova”no que se facía eco,precisamente,desa cir-

cunstancia, sinalando a necesidade de que unha

reproducción desa placa tan senlleira fose colocada

en forma de monumento nalgún lugar da vila de San

Rosendo.

Dada a difusión local da revista, coido que tamén

resulta oportuno rescatar daquelas páxinas o artigo

de Xaquín Lorenzo, titulado “Aberta a tódolos aires”,

para completar estes dous lazos de unión que xun-

guiron para sempre ó polígrafo de Facós con

Celanova.

Outro momento do acto inaugural do monumento coa intervención dun compoñente dun dos coros 
que participaron no centenario, interpretando un dos poemas musicados de Curros Enríquez.

ABERTA A TODOLOS AIRES

“Un fito sobranceiro sinala o centro do val no

que hoxe se asenta Celanova: O Castromao.

Dalí saíron os devanceiros dos celanovenses de

hoxe, de alí saíu o seu xeito de ser, alí tivo o seu

nadal a ialma de aquelas fermosas terras que

rega o río Arnoia.

E de alí xurdiu unha das suas meirandes carac-

terísticas, a súa apertura pra todo o que lle ven

de fóra, dando a benvida a todo e a todos.

Nas escavacións que durante algúns anos figue-

mos Ferro Couselo e máis eu, tivemos ocasión

de pór ó descoberto intresantes restos arqueoló-

xicos e comprobar a eisistencia de outros moi-

tos soterrados que somentes agardan seren pos-

tos ó descoberto e que hoxe están totalmente

abandoados non sei por quén, nin por qué.

Mais non se trata agora de eso. De outra cousa

quero faguer eiquí mención.

No ano 1970, cando traballabamos en determi-

ñado seitor do castro, apareceunos unha “tesse-

ra” de bronce de un grande interés.

Trátase de unha lamia de bronce na que se fai

constar unha alianza de amistade dos vellos

habitantes do castro, “Caeliobriga”, cun pobo

que, por ruin sorte, está sen ser identificado, o

dos “novagustanos”, poboadores da cidade de

Novagusta, entidade que por disgracia está sen

ser de emplazamento coñecido, supoñéndose

somentes que debía de se atopar na comarca do

outo río Douro.

A placa inferior 
foi colocada 

o día do Centenario 
na fachada 

da casa familiar 
de Curros Enríquez.

Ben estaría hoxe poder de novo faguer unha

alianza de irmandade coaquiles homes descen-

dentes dos que polos seculos I e II trataban ós

celanovenses coma irmáns.

E xa que esto non poida ser, non estaría de máis

que Celanova, en lembranza de aquil xesto de

irmandade coas xentes de fora, conservasen a

testemuña da súa hospitalidade faguendo un

moimento sinxelo no que figurase unha repro-

dución da devandita “tessera”, hoxe no Museo

Arqueoloxico de Ourense, pra satisfacción dos

celanovenses de hoxe e prós que no noso tempo

visitan a fermosa vila de San Rosendo e atopan

nas suas xentes a mesma cordialidade que nou-

tros tempos atoparon os “novagustanos”, amos-

trando esí o seu esprito da vila “aberta a todo-

los aires”.

Logo desta recomendación tan fundada, a repro-

ducción da placa sería realizada pouco tempo des-

pois, sendo alcalde de Celanova Manuel Gómez

Rojo, e a súa instalación nun monumento, executa-

da con Antonio Mouriño Villar xa na alcaldía, no

centro da Praza das Pitas, onde hoxe pode ser con-

templada por calquera que se achegue á esa vila

que segue á procura do seus irmáns doutrora.

Detalle da portada 
do xornal La Región 

do día 18 de setembro 
de 1951, onde se recolle

unha ampla información
sobre o desenvolvemento 
dos actos do centenario.

A información 
tería continuidade 

en páxinas interiores.

